
   
 

 

SERIES: “LET’S TALK”, EP 1 

MU NZU – KAW DAVID – NIMUGOROBA 7:00 PM  

SFX: HARUMVIAKANA INJERERI HANZE   

1.  KAYITESI:(HAFI YA MIC) Oya, papa Davi, njye ubu ndahangayitse! Uyu 

umwana aratunaniye kandi aracyarimuto!  

2. KARANGWA:(HAFI YA MIC) Ni iki se kandi? Amaze igihe atinda gutaha?  

3. KAYITESI: Hum! Yewe iyaba aba ari ibyo gusa! Ndakeka ko umukobwa 

wamusuye ejobundi ari we uherutse gufungwa kubera gucuruza urumogi. 

4. KARANGWA:(ABABAYE) Ni Byo? Uyumwana ntiyumvape! Ngombakumukosora. 

5. KAYITESI: Oya, tuza tuza papa Davi, ntabwo uburakari bwagira icyo 

bukemura.   



   
 

6. KARANGWA: Oya, nshakako ambwira niba yumva akuze bihagije kuburyo 

yadusuzugura.  

7. KAYITESI: Papa Davi, banza utuze rwose. Umaze kubona iyo 

umurakariye bituma atatubwiza ukuri.   

8. KARANGWA: None? Ubwo uragira ngo nceceke ra? kandi umuhungu wanjye 

uri hanze aha atangiye kugendana n’ibirara?  

9. KAYITESI: Oya, ntabwo ndi kukubwira ngo uceceke.  

10. KARANGWA: None ushatse kumbwira iki?  

11. KAYITESI: Dukeneye gushaka uburyo twazajya tumuganiriza kuburyo 

yumva atwisanzuyeho. 

12. KARANGWA: Ariko reba, Mama Davi, uzi ko wagirango ntabwo aba 

anashaka kutwumva iyo turimo kumuvugisha?  

13. KAYITESI:(YIMYOZE) Ndabizi, ariko mperutse kuganira n’undi mubyeyi 

wambwiyeko turamutse tugize David inshuti yacu, yajya atwumva, 

kandi ntacyo yajya aduhisha.  

14. KARANGWA: Yego! Ubwo se ibyo twabihera he ra!  

15. KAYITESI: Reka tugerageze. (AHAMAGARA) David, Davidi we! 

16. DAVID:(AVUGIRA KURE) Karame mama! 

17. KAYITESI: Ngwino hano, hari icyo ngirango nkubaze!  

18. DAVID:(YEGARA MIC) Ehh, mama none se nakoze amakosa?  



   
 

19. KAYITESI: Oya, nta kosa wakoze mwana wanjye. Gusa nashakaga 

kukubaza ku bantu nsigaye mbona mukunda kugendana, cyane cyane wa 

muhungu uherutse kugusura.   

20. DAVID:(AFITE ISONI) M…mama, yitwa Kalisa, ni inshuti yanjye 

isanzwe! 

21. KAYITESI: Uhm! Ni byo? Kuva ryari se? 

22. DAVID: Eh, hashize igihe. Kubera iki? Hari ikibazo ateye se? 

23. KAYITESI: Oya sibyo, Davi, ni uko gusa ari ngombwa ko tumenya 

inshuti zawe n’imico yazo.  

24. DAVID: Eeh, kubera iki se? 

25. KAYITESI: Tuba duhangayikishijwe n’abo aribo. Kuko ukwiye kujya 

ushishoza mu guhitamo inshuti ugendana nazo. 

26. DAVID: Yego mama, nzajya nshishoza, ariko ntakibi dukora. Ni 

umwana mwiza pe!  

27. KAYITESI: Sawa, Papa Davi, hari icyo ushaka kongeraho? 

28. KARANGWA: Mwana wa, noneho ndakumva, ariko twari dufite impungenge 

z’uriya musore mugendana kuko aherutse gufungwa kubera gucuruza 

ibiyobyabwenge.  

29. DAVID: Murakoze Papa ni ukuri sinari nzi ko munyitaho bigeze aha. 

Sinari mbizi none ngiye kumugendera kure. 

30 Karangwa: Urakoze mwana wa. Nibyo rwose inshuti mbi ziranduza 

ugomba kujya uzirinda kandi n’ubutaha ujye wisanzura uzane inshuti 

zawe tuzimenye  



   
 

31. KAYITESI: Yoo Nibyo rwose! Nishimiye iki kiganiro kandi tujye 

tubikora kenshi gashoboka.  

 


